
GOUVÈNÈ CUOMO ANONSE KONSÈY ADMINISTRASYON SUNY PRAL RANBOUSE KOU PRIVE POU 

ETIDYAN KI SÒTI AKÒZ OURAGAN SANDY 

 

Jodi a, Gouvènè Andrew M. Cuomo te anonse Konsèy Administrasyon State University of New York te 

vote yon rezolisyon alawonnbadè pou otorize prezidan kanpis yo ranbouse kou prive pou etidyan ki te 

fòse kite akòz gwo konsekans Ouragan Sandy.  

 

Gouvènè Cuomo di konsa, “Etidyan SUNY ki gen etid yo ki te deranje akòz Ouragan Sandy pa bezwen 

enkyete yo pou resevwa lajan yo, epi yo kapab konsantre sou enèji sou fanmi yo ak rekonstwiksyon an 

pito. Kanpis SUNY yo te sèvi kòm katye jeneral pou travayè sekou pou ijans epi yo te louvri pòt yo kòm 

abri pou vwazen yo ki te nan bezwen.  Etidyan ki toupatou nan eta a te òganize don ak aktivite ranmasaj 

lajan. Mwen bat bravo pou Chanselye Zimpher ak Prezidan McCall pou patenarya yo kontinye fè nan efò 

repons ak sekou eta a.” 

 

Prezidan Konsèy Administrasyon SUNY, H. Carl McCall, di konsa, “Nou fyè pou ofri etidyan ki afekte nan 

gwo ouragan sa a yon fason pou yo resevwa nenpòt depans ki asosye avèk yon edikasyon nan SUNY yo 

pa t kapab fè. Gouvènè Cuomo montre bon kalite dirijan pandan New York ap kontinye rebati apre 

Ouragan Sandy, epi State University of New York kontan pou swiv chemen li ak jwe wòl nou pou fasilite 

fado ki sou do etidyan nou yo.” 

 

Chanselye SUNY, Nancy L. Zimpher di konsa, “Pandan kanpis nou yo fè yon sèl avèk kominote lokal yo ak 

kontinye patisipe nan efò sekou nan plizyè zòn New York, li sèlman enteresan pou nou ofri etidyan SUNY 

yo sa nou kapab pou bay sekou finansye tou. Mwen bat bravo pou Gouvènè Cuomo pou bon jan kalite 

dirijan li apre ouragan terib sa a, epi mwen di Konsèy Administrasyon mèsi poutèt li kite kanpis nou yo 

ranbouse kou prive pou etidyan ki te afekte yo.” 

 

SUNY otorize chak prezidan kanpis pou anile responsablite kou prive, epi pou ranbouse kou prive pou 

etidyan ki sòti nan trimès Lotòn 2012 la ak/oswa trimès Prentan 2013 akòz difikilte Ouragan Sandy lakòz. 

Règleman Inivèsite Eta a prevwa retrè akòz “difikilte” ak ranbousman kou prive, sou desizyon prezidan 

chak kanpis, men sèlman sizoka yon etidyan sòti anvan mitan yon trimès akademik. Depi lè Ouragan 

Sandy te frape apre mitan trimès Lotòn 2012, epi akòz enpòtans ouragan an, komite dirijan SUNY te 

chanje règleman pou ede etidyan yo evite difikilte ki pa nesesè.  

